
草上品 

天門冬 

原文 

味苦，平。主諸暴風濕偏痺，強骨髓，殺三蟲，去伏尸。

久服，輕身、益氣、延年。一名顛勒（《爾雅》注引云︰門

冬，一名滿冬，今無文）。生山谷。 

 

註釋 

名醫》曰︰生奉高山，二月、七月、八月采根，曝乾。  

案︰《說文》云︰牆，牆蘼，滿冬也；《中山經》云︰條谷之山，其草多宜

冬。《爾雅》云︰牆蘼，滿冬。《列仙傳》云︰赤須子食天門冬；《抱朴子‧仙藥

篇》云︰天門冬，或名地門冬，或名筵門冬，或名顛棘，或名淫羊食，或名管松。 

 

 


